
COVJEK I NJEGOV GRAD

Dario Terzi¢, Dodi da mostarimo zajedno, Muzej Hercegovine,
Mostar, 2023.

Knjigu posveéujem Mostaru i mostarenju, odrastanju u gradu u vremenu
izgubljene mladosti, gradnji novih mostova; onima koji su sve mostove
za sobom porusili.

(Terzié, 2023)

Knjiga Dodi da mostarimo zajedno (Muzej Hercegovine, Mostar, 2023)
vrijedan je doprinos novijoj urbanoj historiji Mostara pokazujuc¢i na koji
nacin je moguce preplesti bogatstvo identiteta jednoga grada sa zivotom,
radom i ukupnim intelektualnim angazmanom, novinara i istrazivaca, doktora
komunikoloskih nauka, vrijednog i talentovanog pojedinca kakav je njen
autor Dario Terzi¢. Ispisana iz razli¢itih diskursa s dominantnim novinarskim
uglom svjedoka i sudionika jedne dramati¢ne etape u historiji Mostara, ona
objedinjuje tekstove nastale u dugim decenijama na razmedu dva vijeka ili,
prema rijeima autora, ,ova knjiga je jedna vrsta dnevnika, tu su svjedocenja
drugih ljudi, moja svjedocenja $to su ih drugi zapisivali. Ovi tekstovi su
ujedno i suoc¢avanja sa samim sobom, kao ¢ovjekom i kao novinarom (Terzi¢,
2023):“ Unutar toga perioda od trideset godina u kojima nastaje i sazrijeva
ispisujuci se kao otvoreni tekst jednoga grada, knjiga koja se nalazi pred
nama paralelno progovara o dva plana: jedan je dramati¢na historija Mostara
s kraja 20. vijeka suoc¢enog sa urbicidom i kulturocidom, a drugi je odjek

te dramatic¢ne historije u senzibilnom peru i intelektualnom angazmanu, te
profesionalnom i humanistickom pozivu Mostarca Darija Terzi¢a da o svemu
tome svjedoci i opredijeli se da svojim ukupnim djelovanjem bude pamtitel;j i
¢uvar iskonskih kulturnih vrijednosti Mostara i njegovih gradana zatocenih u
vrtlogu vi$estrukog brisanja njihovih identiteta.

U prvim dijelovima knjige Terzi¢ se javlja kao autor tekstova objavljenih
umostarskom sedmi¢nom listu Sloboda, a koji se tematski kre¢u oko kulturnog
i drustvenog zivota Mostara poc¢etkom 90 - ih godina XX vijeka. Iako je Terzi¢ i
ranije objavljivao tekstove u spomenutim medijima, u knjigu uvrstava tekstove
s kojima pocinju kobne devedesete, posljednja dekada 20.vijeka.

Nova decenija otvara se reportazom o doceku 1990. godine, a nastavlja
pitanjima uredenja stare gradske jezgre do reportaza o moguénostima
zaposlenja i zarade kojima se skicira socijalni portret Mostara na pragu jedne
od najtezih decenija u njegovoj dugoj historiji. Predmetni tematski krug
upotpunjuje se tekstovima iz kulture i visokog obrazovanja, kao i pitanjima
uvjeta zivota i zagadenja mostarske Zivotne sredine. Atmosferu nadolaze¢ih
nemira, nesigurnog Zzivota, otudenosti i suocavanja sa necim prijete¢im i
nepoznatim $to ¢e se na Mostar sruciti u brutalnoj formi rata mozemo uociti
kroz tekstove objavljene tokom 1991.godine. Dario Terzi¢ biljezi male ljudske
price u vrtlogu kolektivnih dogadaja, glasove gradana okupljenih na protestima
protiv rata spremnih da se hrabro odupru bilo kakvom obliku nasilja.

Suocavanje sa stvarnim izazovima vremena, svjedocenje iz prve ruke
snagom istine i glasom obic¢nih ljudi spremnih da brane svoj napadnuti grad
posebno je upecatljivo u tekstu reporterskog karaktera pod nazivom S ove strane
Bulevara sumraka. Na tankoj liniji izmedu Zivota i smrti, pam¢enja i zaborava,
Dario Terzi¢ zapisuje: ,ali, kad dode$ na tu prvu liniju, strah jednostavno
kopni. Tako blizu neprijatelja si, a ne boji$ se. Ne mozes da vjerujes. Ipak, zna$
- tanka je ova linija §to spaja i razdvaja, ali za one tamo, s druge strane ona je
nesalomljiva. I nema $anse da je promijene® (Terzi¢, 2023).

Tehnikom in medias res, kakva je prisutna u onim formama ljudskog
znanja gdje odredeni dogadaji nose sudbinsku vrijednost, Citaoci postaju
svjedoci mostarskog ratnog bespuca. Kada se ovaj tekst ¢ita i tri decenije
poslije, njegova izvornost nije umanjena, a snaga istinite rije¢i odupire se
vremenu i zaboravu.

Da glas medija ima izuzetu snagu onda kada na njegovoj strani stoji
castan i istinoljubiv pojedinac, u ovom tekstu pokazano je na vie nacina:
od izbora glagolskih vremena u prezentu sa filmskim kadriranjem dogadaja

do vlastitih fotografija kojim se upotpunjava napisano, pa do polifonijske
razlozenosti izvjestavanja u kojoj odjekuju iskustva i glasovi boraca sa prvih
linija. Mnogi od njih poginuli su nedugo poslije razgovora s Terzi¢em. Dario
Terzi¢ u ovom tekstu vise je od novinara koji izvjeStava o ratnom paklu
dramati¢no koncentrisanom na jednoj od neuralgi¢nih tacaka grada kakva je
Bulevar. On je istovremeno i svjedok i onaj koji se u kontekstu teorija pamcenja
moze smatrati svojevrsnim hronic¢arem koji sekvence jednog historijskog
dogadaja ispisuje dok on nastaje.

Poseban krug tekstova u ovoj knjizi su oni koji Darija Terzic¢a
posmatraju izvana, iz ugla stranaca, drugih, onih koji mostarsku ratnu
tragediju posmatraju s distance, ali ipak Zele¢i saznati istinu o njoj. Jedan od
najboljih sagovornika u tome je upravo Dario Terzi¢. U brojnim intervjuima
koji ¢ine okosnicu ovih tekstova, Dario Terzi¢ svjedo¢i o vaznim historijskim
toposima Mostara, poput Starog mosta i Partizanskog groblja upozoravajuci
na njihovu simbolicku vrijednost u tkivu grada i njegove interkulturalnosti i
dijaloga koji nema alternativu.

U biografskim podacima i teskoj ratnoj sudbini, prepoznat kao veliki
ljubitelj i poznavalac muzicke scene i historije svoga grada, Dario Terzi¢ ostaje
nepokolebljiv u gradenju mira i istine na mostarskim obalama objedinjenih
Neretvom, koja, u njegovom asocijativnom krugu, jeste i jedan od temeljnih i
neotudivih simbola ovoga grada.

Slijedi krug tekstova objavljenih pocetkom 21. vijeka. Za razliku od
ranijih, oni su uglavnom vise vidljivi u talijjanskom medijskom prostoru.
U njima se kontinuirano skicira portret jednog novog grada koji se rada iz
katastrofe rata, a koji se suocava sa novim politickim i drustvenim pitanjima
postavljenih pod reflektore domacih i stranih krugova.

Da je ratna sudbina Mostara inspirativna i u drugim formama osim
novinarske, pokazuju tekstovi u posljednjem dijelu knjige nastali iz rakursa
istrazivaca i pisani u nau¢nom diskursu, te objavljeni u referentnim nauc¢nim
¢asopisima. Sudbina podijeljenih gradova, vrijednost boja kao simbola u
traumatiziranim prostorima, historija i razvoj njegovih ustanova sa posebnim
znacenjem, kakav je Radio Mostar na lijevoj obali grada, u fokusu su Terzi¢evog
naucnog rada.

Tekst Mostarske ratne frekvencije - radio izmedu informacije i propagande
jedan je od najvaznijih koji iz ugla svjedoka vremena, a uz primjenu nauc¢nih
alata u fokus postavlja zbir radijskih stanica koje su djelovale u Mostaru u ratnim
okolnostima. Uz pregled radijskih stanica i njihovih ideoloskih odredenja,

Terzi¢ u ziZu nauc¢nog interesovanja postavlja jedan moc¢an medijski resurs —
Radio Mostar na lijevoj obali grada (¢ija je vaznost u pitanjima savremenosti
marginalizirana i nedovoljno nauc¢no ispitana. Uz historijski vazne podatke,
tekst donosi informacije o ljudima i dogadajima koji su oblikovali ovaj medij
pokazujuéi isprepletenost ratnih okolnosti i njihovu refleksiju na Zivote
obi¢nih ljudi, ali i put i razvoj medija koji je gradanima opkoljenog Mostara
bio vise od radija simboliziraju¢i nadu i glas istine spasavajuci ih od lazi i
¢uvajudi njihovo dostojanstvo u vremenu kada je izloZzenost smrti i stradanju
bila surova i neprekidna.

Zbir tekstova od kojih je satkana ova knjiga brizljivom citoacu govori
i kako se oblikovao novinarski i nau¢noistrazivacki rad autora, te kako je u
vremenu velikih politi¢kih i drustvenih promjena, koje su Mostar razgradile
do neprepoznatljivosti, ostao vjeran jednome- svome gradu i identifikaciji u
njegovoj plemenitoj i pozitivnoj liniji historije koja odolijeva uprkos svemu.

Posebna vrijednost ove knjige ogleda se u pristupu temi i gradi- autor
zadrzava akribican stav utemeljen na ¢injeni¢nosti i valjanoj argumentaciji, ali
s obzirom na to da je savremenik posebno dramati¢nog vremena u historiji
Mostara, onda su prostori dokumentarnosti, koja se odlikuje bogatom
arhivskom gradom, upotpunjeni i etickim opredjeljenjem da se zrnca proslosti
brizljivo sacuvaju kao sjecanje i svjedocCenje $to doprinosi procesu izgradnje
kulturnog pamdcenja i ocuvanju cjelovitosti urbane historije koja je ratnim
nasiljem pokidana i nerijetko falsifikovana. U prilog tome, autor dijaloski
ukljucuje i stavove onih koji su Mostar posmatrali, uvjetno receno, izvana,
te se u tim segmentima unutarnji pogled svjedoka i savremenika zbivanja
upotpunjuje vanjskom vizurom, nuznom za cjelovitost dogadaja, kao i za
iskorak iz autorefleksije u prostore novih videnja.

Dodi da mostarimo zajedno, knjiga je sugestivhog naslova i dugog
nastajanja, ali nadasve vrijedan zbir identiteta utkanih na relaciji ¢ovjek —
grad. U njoj se na svakom slovu osjeca baslarevski shvacena topofilija, autorov
duboko emotivan odnos prema gradu i ukorijenjenost u njegove forme. Ona
¢e, sasvim sigurno, biti vrijedna sagovornica i valjan izvor podataka budu¢im
istraziva¢ima i mnogima koji Zele otkriti profil Mostara s kraja XX i pocetka
XXI vijeka kada ovaj grad bogatog kulturnohistorijskog i duhovnog naslijeda
prozivljava mnostvo transformacija koje redefiniraju kompleksnost njegovog
identiteta, a koji su zahvaljujuci Terzicevom peru i angazmanu sa¢uvani na
vjetrometini historije.

